
II - ARABAKO LURRALDE 
HISTORIKOAREN TOKI ADMINISTRAZIOA

ZUIAKO UDALA

Zuiako ondarea eta sorkuntza artistikoa ikertzeko Eugenio Murgia bekaren deialdia eta oinarri 
arautzaileak 2026rako

Udal osoko bilkurak 2026ko irailaren 23an egindako ohiko saioan honako hau erabaki zuen:

— Zuiako ondarea eta sorkuntza artistikoa ikertzeko Eugenio Murgia bekaren deialdia eta 
oinarri arautzaileak 2026rako onartzea.

— Erabaki honen bidez araututako diru-laguntza 2026ko gastuen aurrekontuko 334.480.010 
partidaren kargura ordaintzea.

— Deialdi horiek ALHAOn eta argitaratzea.

Erabaki honen aurka administrazioarekiko auzi errekurtsoa aurkeztu ahal izango da Vitoria- 
Gasteizko Administrazioarekiko Auzietarako Epaitegi egokian (txandaren arabera), eta horreta-
rako bi hileko epealdia egongo da erabakia argitaratu eta hurrengo egunetik aurrera.

Dena den, administrazioarekiko auzi errekurtsoa aurkeztu aurretik aukerako berraztertzeko 
errekurtsoa aurkeztu ahal izango zaio argitaratutako berariazko ebazpena eman duen organoari, 
eta horretarako hilabeteko epealdia egongo da hura argitaratu eta hurrengo egunetik aurrera.

Murgian, 2026ko urriaren 21ean

Alkate-udalburua
UNAI GUTIÉRREZ URKIZA

ZUIAKO ONDAREAREN IKERKETARAKO ETA SORMEN ARTISTIKORAKO 
EUGENIO MURGUÍA BEKAREN OINARRI ARAUTZAILEAK, 2026. URTERAKO

1. Deialdiaren xedea

Zuiako Udalak Eugenio Murguía beka deitzen du, konkurrentzia lehiakorreko araubidean, 
sormen-kezkak garatzeko aukera-espazioa eskaintzeko helburuarekin, Zuiako natura-ondarea, 
kultura-ondare materiala edo immateriala, hizkuntza-ondarea eta ondare historikoa kontuan 
hartzen dituzten kultura-proiektuen bidez.

Bekaren xedea da Zuiako natura-, historia- edo kultura-ondarearekin —materialarekin na-
hiz immaterialarekin— edo hizkuntza-ondarearekin lotutako ikerketa- edo sormen artistikoko 
proiektu bat gauzatzen laguntzea, ondare horren ezagutzari, berreskurapenari, interpretazioari 
edo hedapenari ekarpena egiten diona.

Zuiako ondarea osatzen duten esparru desberdinen azterketa eta hedapena sustatzeko, ur-
teko deialdi bakoitzean lehentasunezko gai bat ezarri ahal izango da, urtez urte alda daitekeena. 
Gai hori eta haren balorazioa dagokion deialdian zehaztuko dira.

Deialdiak 6.000,00 euroko zuzkidura ekonomikoa du 2026ko ekitaldirako; esleitutako zen-
batekoak zergak barne daudela joko dira, eta hori guztia, hala badagokio, egingo den PFEZren 
atxikipenari kalterik egin gabe.

Bekak banaka edo pertsona-talde bati eman ahal zaizkio; azken kasu horretan, bekadunek 
udalarekiko hartutako betebeharrak erantzukizun solidariokoak direla ulertuko da.

2. Onuradunak

2.1. Beka hauetara aurkezteko, beharrezkoa izango da:

a) 2025eko urtarrilaren 1etik etenik gabe EAEko edozein udalerritan erroldatuta egotea.

b) Lizentziatura-titulua edo goi-mailako titulazioa izatea, ahal dela garatu beharreko bekako 
proiektuaren espezialitatearekin lotuta; edo proiektuaren diziplinan curriculum esanguratsua 
izatea; edo irakasle espezialista batek egindako abal-txostena aurkeztea, ikerketa- edo kultura- 
proiektua babesten duena eta eskatzailearen ezagutzak eta proposatutako gaia garatzeko gai-
tasuna abalatzen dituena.

Atzerrian lortutako tituluak bekak ematen diren unean baliozkotuta edo aintzatetsita egon 
beharko dute, eta ondorio zibil guztiak izan beharko dituzte.

2.2. Bi pertsonak edo gehiagok talde bat osatuta batera aurkezten direnean, guztiek bete 
beharko dituzte aurreko atalean ezarritako baldintzak.

2.3. Beka hauek eskuratzeak ez dakar Zuiako Udalarekiko lan-harremanik, ezta bekadunak 
geroago udalaren plantiletan sartzeko konpromisorik ere.

2.4. Ikerketa- edo sormen-lanak osorik edo zati batean Zuiako Udalaren bulegoetan garatu 
behar badira, bekadunaren programa herritarrei arreta emateko ezarritako ordutegira egokitu 
beharko da.

3. Diruz lagun daitezkeen proiektuak

Zuiako natura-, historia- edo kultura-ondarearekin —materialarekin nahiz immaterialarekin— 
edo hizkuntza-ondarearekin lotutako ikerketa- edo sormen artistikoko proiektuek aurkez dai-
tezke bekara.

2026ko deialdian, lehentasunez baloratuko dira Zuiako medikuntza tradizionalarekin eta 
horrekin lotutako ohitura eta erabilerekin zerikusia duten proiektuak, bereziki ezagutzak, jar-
dunbideak edo lekukotasunak biltzea eta dokumentatzea aurreikusten dutenak eta ondare hori 
kontserbatzen eta hedatzen laguntzen dutenak.

Eskaerak aurkezteko epea hogeita hamar egun naturalekoa izango da, oinarri hauek ALHAOn 
argitaratu eta hurrengo egunetik aurrera.

4. Aurrekontu-kreditua

Gastu horiek estaltzen dituen aurrekontu-partida 334.480.010 da, «Eugenio Murguía beka» 
izenekoa, 6.000,00 euroko zenbatekoarekin, Zuiako Udalaren 2026ko ekitaldiko gastu-aurre-
kontuan.

5. Eskabideak aurkeztea

Eskabidea eta dokumentazioa udalaren sarrera-erregistroan aurkeztuko dira, edo Adminis-
trazio Publikoen Administrazio Prozedura Erkideari buruzko urriaren 1eko 39/2015 Legearen 
16.4 artikuluan adierazitako edozein bideren bidez.

Eskabideak aurkezteko epea hogeita hamar egun naturalekoa izango da, oinarri hauek Ara-
bako lurralde historikoko aldizkari ofizialean (ALHAO) argitaratu eta hurrengo egunetik hasita.

Diru-laguntza hauetara aurkezteak oinarri hauetan ezarritakoa berariaz eta formalki onartzea 
dakar.

6. Dokumentazioa

Eskatzaileek, «Eugenio Murguía ikerketa- eta sormen-beka» erreferentzia jaso behar duen 
instantzia orokorrarekin batera, honako hauek aurkeztu beharko dituzte:

— NANaren fotokopia.

— Eskatzailearen curriculum vitaea.

— Eskatutako titulazioaren fotokopia konpultsatua, edo irakasle espezialista batek proiektua 
babesteko egindako abal-txostena.

— Erroldatze-ziurtagiria.

— Garatu beharreko lanaren proiektua, A4 tamainako gehienez 10 orrikoa, alde batetik idatzia.

Eskatzaileek gehienez hamar eguneko epea izango dute ohartarazitako akatsak zuzentzeko; 
hala egin ezean, eskabidean atzera egin dutela ulertuko da, beste izapiderik gabe, nahiz eta, 
behar bezala justifikatutako arrazoiengatik, epe hori luzatu ahal izango den.

Datu Pertsonalak Babesteari buruzko abenduaren 13ko 15/1999 Lege Organikoan xedatutakoa 
betetze aldera, eskatzaileei jakinarazten zaie dokumentazioaren barruan aurkeztutako datuak 
oinarri hauek arautzen duten urteko diru-laguntza emateko prozeduran bakarrik erabiliko direla.

7. Diru-laguntzak emateko irizpideak

Eskabideak kontuan hartu ahal izateko, osorik beteta egon beharko dute eta oinarri hauetan 
eskatutako dokumentazio guztia erantsi beharko zaie, bakoitzaren alderdi guztiak zehaztu ahal 
izateko.

Prozedura instruitzeko organo eskuduna euskara, kultura eta kirol batzordea izango da, eta 
batzorde horrek aurkeztutako eskabideak aztertuko ditu.

Balorazioa irizpide hauen arabera egingo da:

1. Proiektuaren interesa eta kalitatea: gehienez 70 puntu, honela banatuta:

2. Zuiako ondarearen ezagutzari, berreskurapenari eta hedapenari egindako ekarpena: ge-
hienez 20 puntu.

3. 2026ko deialdiko lehentasunezko gaiarekiko lotura —Zuiako medikuntza tradizionala eta 
horrekin lotutako ohitura eta erabilerak—: gehienez 20 puntu.

4. Proiektuaren kalitatea, koherentzia eta zorroztasuna: gehienez 20 puntu.

5. Proposamenaren bideragarritasuna eta lan-planaren egokitasuna: gehienez 10 puntu.

6. Eskatzailearen edo taldearen curriculuma: gehienez 30 puntu. Aurkeztutako proiektuarekin 
lotutako prestakuntza, esperientzia eta ibilbidea baloratuko dira.

Bekara iristeko, eskatzaileek gutxienez 60 puntu lortu beharko dituzte, 100 puntutik.

Batzordeak, egoki iritziz gero, gaian espezializatutako kanpoko txostenak edo aholkularitza 
teknikoa eskatu ahal izango ditu aurkeztutako proiektuak ebaluatzeko.

Batzordeak deialdia hutsik geratutzat jotzea proposa dezake, inongo eskabidek eskatutako 
gutxieneko puntuazioa lortzen ez duenean.

Batzordeak esleipen-proposamen bat aurkeztuko du, eta bertan eskabideak puntuazio-hu-
rrenkeran ordenatuta agertuko dira, hasieran proposatutako pertsonak uko egiten badu edo 
onartzerik ez badu, ordezkapenak egin ahal izateko.

Zuiako Udalak, egoki iritzitako kasuetan, datuak eska ditzake edo aurkeztutako dokumen-
tazioari buruzko argibideak eskatu; horiek Administrazio Publikoen Administrazio Prozedura 
Erkideari buruzko urriaren 1eko 39/2015 Legean ezarritako epeetan eman ezean, espedientea 
atzeratu eta artxibatzera ere eraman dezake.

Batzordeak, deialdian ezarritako irizpideen arabera aurkeztutako eskabideak alderatu on-
doren, txosten bat egingo du, ebaluazioaren emaitza eta, hala badagokio, eskabideen lehenta-
sun-hurrenkera zehazten dituena.

Entzunaldi-izapidea ez da egingo, ebazpenean eskatzaileek aurkeztutakoez beste egintzarik 
eta dokumenturik kontuan hartuko ez direlako.

Organo eskudunak dagokion ebazpena emango du, deialdia ALHAOn argitaratzen denetik 
gehienez bi hilabeteko epean. Epe hori igaro eta berariazko ebazpenik eman ez bada, interes-
dunek eskabidea ezetsitzat jo ahal izango dute.

Emakida-ebazpenak beka zein pertsonari edo talderi ematen zaion adieraziko du, eta gai-
nerako eskabideak ezetsiko ditu.

Ebazpena baiezkoa bada, bekaren zenbatekoa, ordainketa-modua, eragindako programa 
edo proiektua, aurkeztu beharreko dokumentazioa eta beka ematen den baldintzak jasoko dira. 
Emakida- edo ukapen-ebazpena eskatzaileei jakinaraziko zaie, urriaren 1eko 39/2015 Legearen 
40. artikuluan eta hurrengoetan ezarritakoaren arabera.

Ebazpenak administrazio-bidea amaitzen du, eta haren aurka administrazioarekiko auzi- 
errekurtsoa aurkez daiteke Administrazioarekiko Auzietako Epaitegietan, Administrazioarekiko 
Auzien Jurisdikzioa arautzen duen uztailaren 13ko 29/1998 Legearen 8.1 artikuluan xedatu-
takoaren arabera, jakinarazpenetik bi hilabeteko epean.

Ebazpena zuzenean aurkaratzen ez bada, aukerako berraztertze-errekurtsoa aurkez daiteke hura 
eman zuen organo berean, hilabeteko epean, urriaren 1eko 39/2015 Legearen 123. eta 124. arti- 
kuluetan xedatutakoaren arabera.

Zuiako Udalak deialdi hau garatzeko egoki iritzitako ebazpenak eman ahal izango ditu, eta 
datuen egiazkotasuna eta oinarri hauetan araututakoaren betetzea eskatu eta egiaztatzeko 
ekintzak gauzatu ahal izango ditu. Horretarako, onuradunek beren jardueren inguruko datu eta 
dokumentazio guztiak eman beharko dizkiote Zuiako Udalari, hark eskatzen dizkienean.

8. Diru-laguntzaren ordainketa

Emandako bekaren zenbatekoa bi zatitan ordainduko da, honela:

a) Zenbatekoaren ehuneko 80a, laguntza ematen den unetik aurrera, justifikatu beharreko 
aurrerakin gisa.

b) Gainerako ehuneko 20a, lanaren amaieran, dagokion batzordeak oniritzia eman ondoren.

Azken ordainketa jasotzeko, egindako lanaren memoria bat eta proiektuaren emaitzaren 
kopia bat aurkeztu beharko dira. Sormen artistikoaren kasuan, lanaren, estreinaldiaren edo 
aurkezpen publikoaren grabaketa edo dokumentazio grafikoa ere aurkeztuko da.

Dokumentazio hori udalaren sarrera-erregistroan aurkeztu beharko da, edo urriaren 1eko 
39/2015 Legearen 16.4 artikuluan adierazitako edozein bideren bidez.

9. Bekadunaren betebeharrak

Bekadunen betebeharrak dira Diru-laguntzei buruzko azaroaren 17ko 38/2003 Lege Oroko-
rraren 14. artikuluan eta lege horren Erregelamendua onartzen duen uztailaren 21eko 887/2006 
Errege Dekretuan orokorrean ezarritakoak.

Bekara aurkezteak oinarri hauetan ezarritako arauak berariaz eta baldintzarik gabe onartzea 
dakar.

Onuradunek 12 hilabeteko epea izango dute proiektua gauzatzeko, esleipena onartzen du-
tenetik hasita.

Proiektuaren jarraipenerako eta ebaluaziorako batzorde espezifiko bat sortuko da. Aurkeztu-
tako proiektuaren aldaketaren edo egokitzapenaren bat proposatzen bada, baita ezarritako 12 hi-
labeteetatik harago luzatzeko eskaera egiten bada ere, batzorde horri dagokio hura baimentzea. 
Proiektuaren jarraipenerako, antolatzen diren koordinazio-bileretara joatea nahitaezkoa izango 
da, eta, beste bide batzuk erabiltzen badira, azalpen zehatzak ematea, eskatzen direnean.

Bekaren emakidak oinarri hauek eta diru-laguntzak eta laguntzak arautzen dituen udal-orde-
nantzan ezarritakoa betetzea dakar. Proiektuarekin lotutako sustapen-elementuetan, kartelean, 
testuetan eta dokumentuetan Zuiako Udalaren babesa adierazi beharko da. Elementu horiek 
Euskal Autonomia Erkidegoko bi hizkuntza ofizialetan editatu beharko dira.

Onuradunek deialdi honetan emandako diru-laguntzak gal ditzakete, espedientea aurretik 
irekita, honako kasu hauetan:

• Eskabidean eta aurkeztutako dokumentazioan adierazitako datuak faltsutu izana.

• Dokumentazioa aurkezteko epea amaitu ondoren, horretarako berariazko errekerimendua 
egin eta dokumentazioa aurkeztu ez izana.

• Oro har, oinarri hauetan edo diru-laguntzaren emakidan ezarritako betebeharretako edozein 
ez betetzea.

• Diru-laguntza galtzeak jasotako zenbatekoak itzultzeko betebeharra ekarriko du, Zuiako Uda-
laren kontura transferentzia eginez. Onuradunak eskatutako zenbatekoa borondatez itzultzen 
ez badu, udalaren edozein diru-laguntza jasotzetik kanpo geratuko da, eta udalak zenbateko 
horiek berreskuratzeko ahalmena izango du.

10. Diru-laguntzen bateragarritasuna

Beka emateak oinarri hauek eta dirulaguntzak arautzen dituen Udal Ordenantzan ezarritakoa 
betetzea ekarriko du. Sustapen-elementuetan, karteletan, testuetan eta proiektuarekin lotutako 
dokumentuetan, Zuiako Udalaren babesa adierazi beharko da. Elementu horiek Euskal Auto-
nomia Erkidegoko bi hizkuntza ofizialetan editatu beharko dira.

11. Laguntzaren itzulketa

Jasotako zenbatekoak itzuli beharko dira Arabako Lurralde Historikoko Diru-laguntzei eta 
Transferentziei buruzko 3/1997 Foru Arauan, Diru-laguntzei buruzko azaroaren 17ko 38/2003 Lege 
Orokorrean eta lege horren Erregelamendua onartzen duen uztailaren 21eko 887/2006 Errege 
Dekretuan ezarritako kasuetan.

Onetsitako diru-laguntzaren gainean jasotako zenbatekoen itzulketak zuzenbide publikoko 
diru-sarreren izaera izango du, eta haren kobrantza dagokion araudiaren arabera egingo da.

12. Interpretazioa

Oinarri hauen interpretazioari buruz sor daitekeen edozein zalantza alkatetzak ebatziko du, 
informazio-batzordearen eta dagokion teknikariaren txostena jaso ondoren.

13. Lanen jabetza

Proiektuak publikoki hedatzean, berariaz adierazi beharko da Zuiako Udalak sustatutako 
«Eugenio Murguía» bekaren esparruan gauzatu direla. Halaber, udalaren logotipoa jasoko da 
argitalpenetan, hedapen-elementuetan eta jardueraren memorian.

Lanen jabetza intelektuala egileei dagokie. Hala ere, bekaren onarpenak baimena emango 
dio Zuiako Udalari lanak erreproduzitzeko eta hedatzeko, xede komertzialik gabe, bekaren sus-
tapenerako eta Zuiako ondarearen dibulgaziorako, beti ere egiletza eta dagozkion eskubideak 
errespetatuz.

Edonola ere, lan horiek argitaratzeak edo erakusteak ez dio inolako betebehar gehigarririk 
ekarriko Zuiako Udalari onuradunekiko.

Oinarri hauetan aurreikusten ez denerako, Zuiako Udalaren dirulaguntzak eta laguntzak 
arautzen dituen Ordenantza Orokorrean, Dirulaguntzei buruzko azaroaren 17ko 38/2003 Lege 
Orokorrean eta haren Araudian xedatutakoa beteko da.

14. Arau-hausteak eta zehapenak

Diru-laguntzen arloko administrazio-arau-hausteak dira diru-laguntzak eta laguntzak arautzen 
dituen ordenantza orokorraren IV. kapituluan definitutako ekintzak eta omisioak, eta bertan eza-
rritako prozeduraren arabera zehatuko dira.

15. Ordezko legeria

Oinarri hauetan aurreikusi gabeko guztian, Zuiako Udalaren diru-laguntzak eta laguntzak 
arautzen dituen ordenantza orokorrean, Diru-laguntzei buruzko azaroaren 17ko 38/2003 Lege 
Orokorrean eta haren Erregelamenduan xedatutakoa aplikatuko da.

16. Lege-oharra

Parte-hartzaileak dira aurkeztutako proiektuaren jabetza intelektualaren eskubideei buruz 
sor daitekeen edozein erreklamazioren erantzule bakarrak.

